
Sjukefråvær Hordaland fylkeskommune 1. kvartal 2015

Samandrag
Sjukefråværet auka noko i første kvartal, frå 6,02 prosent i 2014 til 6,30 prosent i 2015, ein auke på 4,6 
prosent. Både eigenmeldt og legemeldt fråvær har gått opp. Fråværet blant kvinner har gått noko ned, blant 
menn markant opp.

Fråværet har gått opp i fire av avdelingane (Økonomiavd., Organisasjonsavd., Samferdselsavd. og 
Opplæringsavd.), medan det er redusert i dei resterande fire (Regionalavd., Kultur- og idrettsavd., 
Tannhelseavd. og Bybanen utbygging).

Statistikkgrunnlaget
Til grunn for dette statistikknotatet ligg data frå statistikkmodulen «HR Analyse» i Personalportalen. Tal frå 
tidlegare kvartal avvik noko frå tidlegare presenterte talseriar. Grunnen til dette er noko uklår. Det er likevel 
grunn til å tru at for dei to siste kvartala i 2014 kan det ha kome inn sjukmeldingar i etterkant som har gitt 
små aukingar i prosenttala. Alt fråvær ved eigen sjukdom er rekna med, både eigenmeldt og legemeldt. 
Fråvær ved barns/barnepassars sjukdom er ikkje med i denne statistikken.

Sjukefråværsutviklinga over tid

Diagram 1 – Sjukefråvær i heile HFK, pr. kvartal, 1.kv. 2012 – 1.kv. 2015

Fråværet i første kvartal 2015 var på 6,30 prosent, mot 6,02 prosent i første kvartal 2014. Dette utgjer ein 
auke på ca. 4,6 prosent. Fråværet er likevel mindre enn tilsvarande kvartal i 2013 og 2012. Det er kjent at 
influensaepidemiar påverkar sjukefråværstala for fjerde og første kvartal. Ein ser av diagram 1 at fråværet 
held seg rimeleg stabilt dei siste åra, med sesongmessige variasjonar. Det har vore ein nedgåande tendens 
det siste halvanna året, fram til dette kvartalet.

Kjønnsfordeling
Sjukefråværet for kvinner gjekk litt ned, frå 7,35 til 7,32 prosent første kvartal. For menn auka fråværet 
markant, frå 4,33 prosent til 4,99 prosent (15,2 prosent auke). Det er særleg fråvær blant menn i dei 
vidaregåande skulane som påverkar dette talet, men også i delar av fylkesadministrasjonen og 

Tannhelseavd. ser vi denne endringa i kjønnsfordeling av sjukefråvær i første kvartal.

Eigenmeldt vs. legemeldt sjukefråvær

Diagram 2: - Sjukefråvær i heile HFK, pr. fråværstype, 1. kv. 2015 samanlikna med 1. kv. 2014.

Ein ser av diagram 2 at både eigenmeldt og legemeldt fråvær har auka. Eigenmeldt sjukefråvær vil normalt 
vere noko større i vinterhalvåret pga. influensa, forkjøling og liknande. Det held seg likevel på eit jamt 
moderat nivå, ca 0,8 prosent i årsgjennomsnitt, sjølv om det stadig vert oppmoda om at tilsette i større grad 
skal nytte eigenmelding ved korte sjukefråvær.

Fordeling på dei ulike avdelingane
Sjukefråværet er ulikt fordelt på avdelingane i fylkeskommunen. Ein må vere noko varsam med 
samanlikningar, ettersom nokre av avdelingane er forholdsvis små i tal tilsette, og dermed kan vere utsett 

for tilfeldige utslag i fråværsprosent. 

Som den desidert største i tal tilsette vil Opplæringsavdelinga ha størst innverknad på det samla fråværet. 
Denne avdelinga hadde noko auke, ca. 2,3 prosent, eller ca. halvparten av den totale prosentauken. Det 
tilseier at andre avdelingar med auka fråvær har hatt ei viss påverknad på totalbiletet: Økonomiavdelinga, 
Organisasjonsavdelinga og særleg Samferdselsavdelinga. For sistnemnde avdeling, som her inkluderer

Skyss, er fråværet nær tredobla dette kvartalet samanlikna med året før. Denne auken skuldast ei tilfeldig 
opphoping av langvarig sjukdom. På den andre sida har Tannhelseavdelinga fått redusert fråvær, noko som 
må sjåast som eit godt teikn ut frå det relativt høge fråværsnivået som har vore i denne avdelinga. Også 
Regionalavdelinga, Kultur- og idrettsavdelinga og Bybanen utbygging har redusert fråvær dette kvartalet. 


